
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
qकरे नभिम्र। ciल।
“বোঁ বুঝি তোমার পছন্দ হয়নি যশোদাদিদি ? এত বড় মেয়ের নেকামিতে যশোদার গা জলিয়া যায়। সে বলিল, “আমার পছন্দ অপছন্দ কি বোন, আমি তো বিয়ে করিনি ? তোমার দাদার পছন্দ হলেই হল ।”
দিদির পিছনে পিছনে আরও একবার বৌ দেখিতে আসিয়া নন্দ হঁ করিয়া সুবৰ্ণকে দেখিতেছিল, এবার সে যশোদার কথার প্রতিবাদ করিয়া বলিল, “কেন, বৌ তো সুন্দর, আমার খুব পছন্দ হয়েছে।”
যশোদা মুখ ঘুৱাইয়া বলিল, “ফোড়ন না কেটে তুই যা তো এখান থেকে নন্দ, এত বয়স হল তোর কথা বলতে শিখলি না এখনো ?”
অন্যায় কথাটা কি বলিয়াছে বুঝিতে না পারিয়া নন্দ মুখ ভার করিয়া সরিয়া গেল ।
বোঁকে দেওয়ার জন্য যশোদা একখানা সস্তা রঙীন শাড়ী আনিয়াছিল, শাড়ীখানা বৌ-এর হাতে দিতে একটা অদ্ভুত মুখভঙ্গী করিয়া সুবৰ্ণও সরিয়া গেল। কেবল সুবৰ্ণ নয়, আরও অনেকের মনে হইতে লাগিল, বৌ-এর জন্য উপহার আনিয়া এবং এমন সস্তা একখানা শাড়ী বৌ-এর একেবারে হাতে দিয়া, যশোদা সকলকে অপমান করিয়াছে।
একে দু’য়ে আসিয়া সকলে বৌ দ্যাখে। কেউ একখানা বই দেয়, কেউ সিঁদুরের কোঁটা, কেউ কিছুই দেয় না। জ্যোতিৰ্ম্ময়ের দিদি আর বৌদিদি মেয়েদের অভ্যর্থনা করেন, পুরুষদের অভ্যর্থনা করেন জ্যোতিৰ্ম্ময়ের কাকা এবং দাদা। জ্যোতিৰ্ম্ময় নিজে একটি মটকার পাঞ্জাবী পরিয়া এখানে ওখানে ঘুরিয়া বেড়ায়, সহকৰ্ম্মী আর বন্ধুদের সঙ্গে একটু হাসি-তামাসা করে, কিন্তু ক্ষণে ক্ষণে সদরে গিয়া দাঁড়ায়, রাস্তায় চোখ পাতিয়া রাখে। বড় অন্যমনস্ক भgन श्व 6चTाडिग्रहक, दए 58ल भ6न श् ।
একজন বন্ধু জিজ্ঞাসা করে, “সত্যপ্রিয় আসবে নাকি হে ?” জ্যোতিৰ্ম্ময় চমকাইয়া বলে, “আঁ ? কে, কত্তা ? হ্যা, আসবেন।” ঠিক অবহেলা নয়, স্পষ্ট বোঝা যায়। সত্যপ্রিয়ের আগমনের আশায় অথবা আশঙ্কায় জ্যোতিৰ্ম্ময় কারও দিকে ভাল কৰিয়া চাহিয়াও দেখিতে পারিতেছে

